
M 
og 

vátryggingafélagið X v/ ábyrgðartryggingar sveitarfélags. 
 
 

Ágreiningur um bótaskyldu sveitarfélags er vatn lak inn í kjallara húss. 
 
Gögn. 
24. Málskot, móttekið 18.2.2014, ásamt fylgigögnum. 
25. Bréf X, dags 28.2.2014, ásamt fylgigögnum. 
 
Málsatvik. 
Hinn 8.1.2014 í kjölfar mikillar rigningar lak vatn inn í kjallara húseignar í sveitarfélaginu 
S.  Húseignin var í eigu M sem og húsgögn sem voru í kjallara hússins.  Telur M að tjón 
sem hann varð fyrir af völdum vatnsins megi rekja hækkaðrar vatnsstöðu í tjörn handan 
götunnar og starfsmenn S hafi ekki brugðist við í tæka tíð með því að dæla vatni úr 
tjörninni, en af þeim sökum hafi frárennslisleiðslur bæjarins ekki náð að anna rennslinu 
og vatn hafi flætt inn í nokkur önnur hús í námunda við tjörnina.  Kveður M að vatn hafi 
lekið inn um veggi og upp um gólf í kjallaranum, en ekki upp um niðurföll. 
 
M hefur krafist bóta úr ábyrgðartryggingu S hjá X.  X hefur hafnað bótaskyldu. 
 
Álit. 
Af gögnum málsins má ráða að talsverð úrkoma hafi verið í S dagana áður en tjónið varð.  
Þá liggur fyrir að vatnsyfirborð tjarnarinnar hafði hækkað og starfsmenn S hófu að dæla 
úr henni þegar þeir fengu vitneskju um að vatn væri farið að leka inn í hús í nágrenninu.  
Ekkert liggur fyrir um ásigkomulag útveggja hússins þar sem tjónið varð eða drenlagna í 
kringum það.  M hefur sönnunarbyrðina um að tjónið af völdum vatnslekans megi rekja 
til hækkaðs vatnsyfirborðs tjarnarinnar og það sé af völdum vangæslu eða annarra 
mistaka starfsmanna S.  Af gögnum málsins verður ekki ráðið með nægri vissu að 
vatnslekann megi rekja til hækkaðs yfirborðs tjarnarinnar eða starfsmönnum S hafi orðið 
á mistök sem hafi valdið hækkun yfirborðsins.  Í ljósi þessa verður að telja ósannað að S 
beri skaðabótaábyrgð á tjóni M.  Af því leiðir að M á ekki rétt á bótum úr 
ábyrgðartryggingu S hjá X. 
 
Niðurstaða. 
M á ekki rétt á bótum úr ábyrgðartryggingu S hjá X. 
 
 

Reykjavík,  18. mars 2014. 
 
 

Þóra Hallgrímsdóttir lögfr. 
 

 Valgeir Pálsson hrl. Jón Magnússon hrl. 


